
Dr. Ismar Volić, redovni profesor na Wellesley College u Bostonu, USA,  doktor  matematičkih  

nauka, uže naučne oblasti “Algebarska topologija” i “Algebarska geometrija” 

 

Dr. Rade Živaljević,  redovni profesor i naučni savjetnik na Matematičkom institutu Srpske 

akademije nauka i umjetnosti, doktor matematičkih nauka, uže naučne  oblasti “Algebarska i 

diferencijalna topologija”, „Geometrijska i algebarska kombinatorika, diskretna i računska 

geometrija” 

 

Dr. Manuela Muzika Dizdarević, docentica na Odsjeku za matematičke i kompjuterske nauke 

Univerizeta u Sarajevu  – Prirodno-matematičkog  fakulteta,  doktor  matematičkih  nauka, 

naučna oblast “Algebra” 

 

 

 

V I J E Ć U  

 

UNIVERZITETA U SARAJEVU – PRIRODNO-MATEMATIČKOG FAKULTETA 

 

 

 

PREDMET: Izvještaj Komisije za pripremanje prijedloga za izbor NASTAVNIKA u zvanje 

DOCENTA za oblast: „Geometrija i topologija“ na Univerzitetu u Sarajevu - Prirodno-

matematički fakultet, Odsjek za matematiku – 1 izvršilac sa punim radnim vremenom 

 

 

 

Odlukom Vijeća Univerziteta u Sarajevu – Prirodno-matematičkog fakulteta broj 01/06-2935/5-

2022 od 10. 11. 2022. godine imenovani smo za članove Komisije za pripremanje prijedloga za 

izbor nastavnika u zvanje docenta za oblast: „Geometrija i topologija“ na Univerzitetu u 

Sarajevu - Prirodno-matematički fakultet, Odsjek za matematiku – 1 izvršilac sa punim radnim 

vremenom. 

 

Na raspisani Konkurs objavljen 27. 9. 2022. godine u dnevnom listu „Dnevni Avaz“, na web-

stranici Univerziteta u Sarajevu - Prirodno-matematičkog fakulteta i na web-stranici Univerziteta 

u Sarajevu, prijavio se jedan kandidat: 

 

1. dr. Franjo Šarčević, viši asistent na Odsjeku za matematiku Univerziteta u Sarajevu – 

Prirodno-matematičkog fakulteta, za izbor u zvanje docenta za oblast „Geometrija i 

topologija“. 

 

Na osnovu uvida u dokumentaciju koja nam je proslijeđena uz potvrdu o blagovremenosti, 

potpunosti i usklađenosti prijave sa zakonom i konkursom broj 02/01-2508/2-2022 od 17. 10. 

2022. godine, kao i na osnovu poznavanja rada kandidata, podnosimo Vijeću Univerziteta u 

Sarajevu – Prirodno-matematičkog fakulteta  s lj e d e ć i 

 

 



I Z V J E Š T A J    

 

 

1. Biografski podaci kandidata 

 

Dr. Franjo Šarčević rođen je 22. 1. 1991. godine u Prozoru, Bosna i Hercegovina. Opću 

gimnaziju završio je u Srednjoj školi u Prozoru 2009. godine. Prvi ciklus studija matematike, 

smjer Opći, u trajanju od šest semestara/tri godine sa ukupno ostvarenih 180 ECTS bodova 

završio je 2012. godine na Odsjeku za matematiku Prirodno-matematičkog fakulteta Univerziteta 

u Sarajevu i time stekao akademsku titulu i stručno zvanje bakalaureat/bachelor matematike. 

Drugi ciklus studija u trajanju od četiri semestra/dvije godine završio je na istom fakultetu 19. 9. 

2014. godine odbranom završnog/magistarskog rada drugog ciklusa studija „Derivacije na p-

adskom polju“ urađenog pod mentorstvom prof. dr. Nacime Memić i time stekao akademsku 

titulu i zvanje magistar matematike. Godine 2014. Univerzitet u Sarajevu dodijelio mu je 

priznanje Zlatna značka za najboljeg studenta prvog i drugog ciklusa Prirodno-matematičkog 

fakulteta Univerziteta u Sarajevu. 

 

Treći ciklus studija u trajanju od šest semestara/tri godine završio je na Prirodno-matematičkom 

fakultetu Univerziteta u Sarajevu 21. 3. 2020. odbranom doktorske disertacije „Calculus of 

functors for r-immersions/Kalkulus funktora za r-imerzije“ urađenom pod mentorstvom prof. dr. 

Ismara Volića i time stekao akademsku titulu i naučno zvanje doktor matematičkih 

nauka/znanosti. 

 

U akad. god. 2014/2015. i 2017/2018. bio je angažiran kao stručni saradnik u nastavi na 

Elektrotehničkom fakultetu Univerziteta u Sarajevu. U februaru 2015. godine izabran je u zvanje 

asistenta na naučnoj oblasti „Analiza“. Od 2015. do 2018. radio je kao asistent za oblast 

„Analiza“ na Odsjeku za matematiku Prirodno-matematičkog fakulteta Univerziteta u Sarajevu, 

gdje je 2018. izabran u zvanje višeg asistenta za oblast „Analiza“. Ljetne semestre 2016. i 2019. 

godine proveo je na Wellesley Collegeu u Massachusettsu (SAD), a trenutno je na postdoktoratu 

na Univerzitetu u Sevilji (Španija). Saradnik je Instituta za matematiku i demokraciju. 

 

Naučna i stručnja izlaganja držao je na naučnim kolokvijima Odsjeka za matematiku PMF-a u 

Sarajevu i Odsjeka za matematiku PMF-a u Tuzli, zatim na Pacifičkom institutu za matematičke 

nauke u Vancouveru (Kanada), na Wellesley Collegea u Wellesleyu (SAD), na EPFL-u u Lozani 

(Švicarska) i na Matematičkom fakultetu Univerziteta u Sevilji (Španija). U sklopu Erasmus+ 

programa boravio je na Politehničkom institutu u Tomaru (Portugal) gdje je održao dva 

predavanja. 

 

Bio je član naučnog i organizacionog komiteta Internacionalnog simpozijuma iz primijenjene 

matematike na 10. danima BHAAAS u BiH (2018) te član naučnog komiteta na 12. danima 

BHAAAS u BiH (2021).  

 

Dr. Franjo Šarčević se aktivno služi španskim i engleskim jezikom, a poznaje i italijanski i 

njemački. Polje njegovih aktivnosti i interesovanja je široko, pa je nekoliko njegovih članaka iz 

društvenih i humanističkih nauka objavljeno u knjigama i zbornicima. 

 



2.  Naučno-istraživački rad  

 

2.1. Naučni radovi 

 

Dr. Franjo Šarčević je objavio sljedeća tri naučna rada koja prate relevantne međunarodne baze 

podataka: 

 

1. B. Schreiner, F. Šarčević, I. Volić, Low stages of the Taylor tower for r-

immersions, Involve: A Journal of Mathematics 13 (2020), no. 1, 51-75  

(SCOPUS, MathSciNet i zbMATH) 

U ovom radu autori izučavaju početak Taylorove kule kalkulusa funktora na 

mnogostrukostima za prostor r-imerzija, tj. imerzija bez r-terostrukih samopresjeka. 

Opisano je prvih r stadija kule i izračunate konektivnosti pridruženih preslikavanja. 

Također je dato nekoliko rezultata o r-imerzijama od nezavisnog značaja.  

 

2. A. Bolić, F. Šarčević, I. Volić, Toward finite models for stages of the Taylor 

tower for embeddings of the 2-sphere, Advanced Technologies, Systems, and 

Applications IV, Springer (2020), 1-13 (SCOPUS) 

U ovom radu autori daju početak konstrukcije jednog konačnog modela za stadije 

Taylorove kule za ulaganja 2-sfere u glatku mnogostrukost. Pokazano je kako se ovi 

stadiji mogu opisati kao iterativni homotopski limiti probušenih kocki prostorâ ulaganjâ 

gdje su domen mnogostrukosti homotopski ekvivalentne unijama diskova.  

3. F. Šarčević, I. Volić, A streamlined proof of the convergence of the Taylor tower 

for embeddings in ℝ𝑛, Colloq. Math. 156 (2019), no. 1, 91-122 (WoS, SCOPUS, 

MathSciNet i zbMATH) 

U ovom radu autori daju ekspoziciju glavnog rezultata teorije kalkulusa funktora na 

mnogostrukostima, teorema Goodwillie-Weiss-Kleina o konvergenciji Taylorove kule za 

prostor ulaganja, prezentirajući dokaz u specijalnom slučaju ulaganja glatke 

mnogostrukosti u Euklidov prostor, reorganizirajući i pojednostavljujući postojeće 

rezultate, te dajući određena poboljšanja.  

 

2.2. Naučno-istraživački projekti 

Kandidat je član naučno-istraživačkog projekta Homotopía y grupos (referenca P20_01109) na 

Univerzitetu u Sevilji, kojeg vodi prof. dr. Fernando Muro Jiménez , a kojeg finansira Junta de 

Andalucía (Consejería de Economía, Conocimiento, Empresas y Universidad). 

 

3. Nastavno-pedagoški rad 

Tokom svoje asistentske karijene na Prirodno-matematičkom fakultetu Univerziteta u Sarajevu, 

Franjo Šarčević izvodio je vježbe na sljedećim predmetima: Diferencijalne jednadžbe, Uvod u 

linearnu algebru, Brojevi i polinomi, Diskretna matematika, Kompleksna analiza II, Uvod u 

numeričku matematiku, Uvod u matematičku logiku, Analiza I, Uvod u topologiju, Realna 



analiza, Teorija mjere i integracije, Linearna algebra I, Uvod u matematiku, Analiza II, Odabrana 

poglavlja analize, Topologija, Odabrana poglavlja algebre, Analiza III, Teorija skupova, 

Linearna algebra za fizičare. 

 

Također, kandidat je bio angažiran za izvođenje vježbi iz predmeta Inženjerska matematika 1, 

Inženjerska matematika 2 i Vjerovatnoća i statistika na Elektrotehničkom fakultetu u Sarajevu, te 

kao suradnik u nastavi za predmet Measure Theory and Analysis on Manifolds na Wellesley 

Collegeu. Od 2018. godine redovno predaje u’ Školi matematike za nadarene učenike koju 

organizira Udruženje matematičara Kantona Sarajevo. 

 

 

ZAKLJUČAK I PRIJEDLOG 

 

 

Prijavljeni kandidat viši asistent dr. Franjo Šarčević ispunjava sve zakonske uvjete (član 96. 

tačka d) Zakona o visokom obrazovanju, Službene novine Kantona Sarajevo 33/17, 35/20, 40/20 

i 39/21) za izbor u zvanje docenta za oblast „Geometrija i topologija“ na Univerzitetu u Sarajevu 

- Prirodno-matematičkom fakultetu, Odsjeku za matematiku, jer: 

- posjeduje naučni stepen doktora matematičkih nauka, pri čemu je doktorat urađen iz 

oblasti „Geometrija i topologija“, 

- u zvanju je višeg asistenta za oblast „Analiza“, 

- objavio je tri (3) naučna rada iz oblasti „Geometrija i topologija“, sva tri indeksirana u 

Scopusu, od čega su dva indeksirana u MathSciNet i zbMATH, te jedan u WoS bazi, 

- član je tima u međunarodnom istraživačkom projektu na Univerzitetu u Sevilji, 

- posjeduje zavidno pedagoško iskustvo. 

 

Na osnovu svega izloženog, Komisija sa zadovoljstvom predlaže Vijeću Prirodno-matematičkog 

fakulteta da, postupajući prema članu 109. stav (3) navedenog Zakona, utvrdi i dostavi Senatu 

Univerziteta u Sarajevu prijedlog odluke za izbor višeg asistenta dr. Franje Šarčevića u zvanje 

docenta za oblast „Geometrija i topologija“ na Univerzitetu u Sarajevu – Prirodno-

matematičkom fakultetu, Odsjek za matematiku. 

 

 

 

Sarajevo, novembar 2022. godine 

 

 

prof. dr. Ismar Volić, predsjednik 

 

 

prof. dr. Rade Živaljević, član 

 

 

doc. dr. Manuela Muzika Dizdarević, član 

 


